
Inatsisartut suleriaasianni § 37 naapertorlugu AIS- transponderinik aamma VHF-DSC
imut atortunik ikkussuinissaq pillugu Naalakkersuisunut apeqquteqaateqarputit. 
Apeqqutitit uannit akineqartussatut innersuunneqarput. Apeqqutitit matuma kinguliani 
ataasiakkaarlugit allanneqarput, akissummillu malitseqarlutik. 

Apeqqut 1: Aningaasatigut allaffissornikkullu qanoq pisortanut kinguneqassava, 
Tele Greenland AlS AIS-transponerinik ikkussuisariaqassappat (Base stations) 
nammineq atortuutiminik eqqaani (soorlu iIIoqarfinni aamma radiukkut 
atassuteqaqatigiiaatit)? 

Akissut: Tele Greenland aktianik piginneqatigiiffiuvoq. Ingerlatseqatigiiffik pisortanit 
suliassanik aalajangersimasunik suliakkerneqassappat, inatsisitigut tunngavissanik 
peqartussaavoq. Nalinginnaasumik tamatuma peqatigisaanik pisortat 
akiliuteqartussaapput. Erseqqissaatigineqassaaq, naak Tele Greenland 
nalunaarasuartaateqarnermi akuersissummik pigisaqartuugami akeqanngitsumik 
suliassanik isumaginninnissamut peqquneqarsinnaagaluartoq, suliassat taakku 
akuersissummut attuumassuteqartussaapput. 
AIS-systemi imarsiornermik suliassaqarfimmut ilaavoq aammalu tiguneqarsimanngilaq . 

Apeqqut 2: Aningaasatigut allaffissornikkullu qanoq namminersortunut 
kinguneqassava (tamatumunnga ilanngullugu Tele Greenland AlS), Tele Greenland 
AlS peqqunneqassagaluarpat AIS-transponderinik pilersitseqqullugu (Base 
stations) nammineq atortuutiminik eqqaani (soorlu iIIoqarfinni aamma radiukkut 
atassuteqaqatigiiaatit)? 

Akissut: Tele Greenland AIS-transponderinik (Base Stations) ikkussuissaguni 
tamatumunnga qanoq amerlatigisunik aningaasartuuteqassanersoq, imaluunniit atortuinit 
qanoq amerlatigisut siunertamut naleqqunnersut Ineqarnermut Attaveqaqatigiinnermullu 
Naalakkersuisoqarfimmit ilisimaneqanngilaq. 

Apeqqut 3: Aningaasatigut allaffissornikkullu qanoq innuttaasunut 
kinguneqassava, Tele Greenland AlS peqqunneqassagaluarpat AIS
transponderinik pilersitseqqullugu (Base stations) nammineq atortuutiminik 
eqqaani (soorlu iIIoqarfinni aamma radiukkut atassuteqaqatigiiaatit)? 

Akissut: Tele Greenlandip AIS-transponderinik ikkussuinerata innuttaasunut 
aningaasaqarnikkut allaffissornikkullu kingunerisassai pillugit Ineqarnermut 
Attaveqaqatigiinnermullu Naalakkersuisoqarfik ilisimasaqanngilaq. 

Kisiannili erseqqissaatigineqartariaqarpoq, Tele Greenland annertunerusunik 
aningaasartuuteqassappat, amerlaqataat isertitat aqqutigalugit 
akilerneqartussaammata, tamatumalu kingunerisaanik Tele Greenlandip tunisassiaanut 
akit qaffannissaat ilimanarpoq. 

Apeqqut 4: Aningaasatigut allaffissornikkullu qanoq pisortanut kinguneqassava, 
Tele Greenland AlS Tele Greenland AlS peqqunneqassagaluarpat VHF-DSC p-nik 
pilersitseqqullugu (tamatumani Aasiaat Radio ilanngullugu) taamaalilluni GMDSS 
A1 annertunerpaamik attaveqaleqqullugu? 

Akissut: Tele Greenland aktianik piginneqatigiiffiuvoq, taamaattumillu suliassat, Tele 
Greenlandimit suliarineqartut pisortat aningaasartuutaannut attuumassuteqanngillat. Tele 
Greenlandip VHF-DSC-mut atortunik ikkussuinerata pisortanut aningaasaqarnikkut 
allaffissornikkullu kingunerisassai pillugit Ineqarnermut Attaveqaqatigiinnermullu 
Naalakkersuisoqarfik ilisimasaqanngilaq. 

Apeqqut 5: Aningaasatigut allaffissornikkullu qanoq namminersortunut 
kinguneqassava, Tele Greenland AlS Tele Greenland AlS peqqunneqassagaluarpat 
VHF-DSC p-nik pilersitseqqullugu (tamatumani Aasiaat Radio ilanngullugu) 
taamaalilluni GMDSS A1 annertunerpaamik attaveqaleqqullugu? 

Akissut: Ineqarnermut Attaveqaqatigiinnermullu Naalakkersuisoqarfimmit Tele Greenland 
VHF-DSC-mut atortunik ikkussuissaguni tamatumunnga qanoq amerlatigisunik 
aningaasartuuteqassanersoq, imaluunniit atortuinit qanoq amerlatigisut siunertamut 
naleqqunnersut ilisimaneqanngilaq. 

Apeqqut 6: Aningaasatigut allaffissornikkullu qanoq innuttaasunut 
kinguneqassava, Tele Greenland AlS Tele Greenland AlS 
peqqunneqassagaluarpat VHF-DSC p-nik pilersitseqqullugu (tamatumani Aasiaat 
Radio ilanngullugu) taamaalilluni GMDSS A1 annertunerpaamik 
attaveqaleqqullugu? 

Akissut: Ineqarnermut Attaveqaqatigiinnermullu Naalakkersuisoqarfik Tele Greenlandip 
VHF-DSC-mut atortunik ikkussuinerata innuttaasunut aningaasaqarnikkut 
allaffissornikkullu kingunerisassai pillugit ilisimasaqanngilaq. 

Apeqqut 7: Aningaasatigut allaffissornikkullu qanoq pisortanut, 
namminersortunut innuttaasunullu kinguneqassava, inatsisitigut 
piumasaqaataalissappat VHF-DSC aamma/imaluunniit inuussutissarsiutigalugu 
angallatinut ammaannartunut, imaluunniit sunngiffimmi angallatigineqartartunut 
21 fod-it sinnerlugit takissusilinnut? 

Akissut: VHF-DSC-t imaluunniit AIS-it inuussutissarsiutigalugu umiatsiaararsortunut, 
kiisalu sunngiffimmi angallatinut 21 fodit sinnerlugit takissusilinnut tamanut inatsisitigut 
pisussaaffiulerpata, innuttaasunut namminersortunulluunniit aningaasaqarnikkut 
allaffissornikkullu kingunerisassanik Ineqarnermut Attaveqaqatigiinnermullu 

Naalakkersuisoqarfik ilisimasaqanngilaq. Kisiannili annertussasut 
naatsorsuutigineqartariaqarpoq. 

Neriuppunga qulaani aliaqqasuni apeqquteqaatitit akineqartut. 

Inussiarnersumik inuuliuaqqusillunga 

KlJ 
Karl Frederik 9n 

